
Bùtèe o sigiunàtt o sigiunèe

La butega del sigiunàtt. lè una profumeria de legnam,
sente l' udù de quercia e tant frecàss, sa ritorna indree nel temp.

L' antica tradision de laurà i doghi, larch in mèss
e strenc in funt, cunt l' angulasion ublicular, per furmà

un cuntenidu tot rutunt, tegnù insèma cunt di cerchi de metal,
po fini sto laurà, al sulevava ste bott da suravia a un foeuc,

per sculdà tot al legn, e al murbidiva cul vapur, 
per pudè daga la sua forma tradisjunal.....

Al faseva di scanaladur al' internu, per fisà
i soeu estremità, semper cunt ass de ruver e cana paluster,

per daga al legn tenuda stagna, al metiva anca mo,
tot quant de sura al foeuc, per una tostatura final,
per garante un' aroma del so contenu ecessiunal.

Un laurà, per daga aroma al futur cuntenu, per gustà
un bon bicerot de qel bon....la sua prufessiunalità,

l' era quela de vega la conuscensa di material legnus,
al gels, vegniva inpiegà per alter rop, 

la quercia e al ruver per i bott, i atrèss del miste,
curtej, asce, pial curvà e olter atrèss, al gà permetiva
una perfèta tenuda stagna, e anca al cumpurtament

di materiaj de legn, in presensa di toc i liquit.
Sa vedan peou i sigiunàtt, cunt i soeu aromi e i soeu frecàss,

la butega l' è sarada, al martelament a l' è fini.....
menu frecàss e tanta nustalgia, d' una bela bott ada a ma.

